
ABSTRAK

PENILAIAN KEBERKESANAN PENGURANGAN KEMISKINAN
DI KALANGAN PESERTA AMANAH IKHTIAR MALAYSIA DI
DAERAH KOTA BELUD, PANTAI BARAT SABAH.

Kajian ini bertujuan untuk melihat faktor-faktor yang mempengaruhi
pencapaian peserta program anjuran AIM dan mengukur pencapaian
peserta AIM melepasi Pendapatan Garis Kemiskinan (PGK) setelah
terlibat di dalam program AIM. Kajian ini memfokuskan kepada
peserta program AIM iaitu wanita di daerah Kota Belud di bawah
wilayah Pantai Barat Sabah. Responden dipilih secara persampelan
strata di mana ia mewakili setiap cawangan kumpulan. Seramai 400
orang peserta yang menyertai program yang dianjurkan oleh AIM
telah menjadi responden bagi kajian ini. Instrumen utama kajian ini
ialah kaedah temubual dan borang soal-selidik di mana item-item
yang digunakan dalam borang soal-selidik tersebut telah diambil dan
diubahsuai daripada kajian-kajian terdahulu. Teknik analisis yang
digunakan dalam kajian ini adalah analisis deskriptif, ujian Khi Kuasa
Dua dan analisis korelasi. Hasil kajian menunjukkan bahawa dengan
adanya peranan yang dimainkan oleh AIM, pencapaian peserta
menjadi lebih baik dan pendapatan peserta semakin memuaskan.
Walau bagaimanapun, kajian juga mendapati seramai 248 orang
peserta (62.0% daripada jumlah keseluruhan responden yang dikaji)
masih belum melepasi PGK yang telah ditetapkan. Keyakinan 314
orang (78.5%) peserta untuk meneruskan program tanpa bantuan
pinjaman dari AIM juga agak lemah. Justeru itu, beberapa cadangan
dasar dan polisi turut dicadangkan pada akhir kajian ini agar AIM
dapat memperbaiki sistem penyampaian mereka supaya lebih
berkesan untuk membantu peserta keluar dari PGK yang telah
ditetapkan. Antaranya dengan memperbanyakkan program-program
berbentuk motivasi supaya mereka boleh berdikari pada masa akan
datang. Meskipun demikian peserta-peserta AIM ini mempunyai
harapan dan semangat yang tinggi untuk memperbaiki taraf hidup
mereka.



ABSTRACT

THE EVALUATION OF THE EFFECTIVENESS ON POVERTY
ALLEVIATION OF AMANAH IKHTIAR MALAYSIA
PARTICIPANTS IN KOTA BELUD,

WEST COAST SABAH.

This research aims in understanding the factors that influence the
achievement of the participants of Amanah Ikhtiar Malaysia (AIM)
sponsored program and to measure the achievement of the
participants whom are able go beyond the Average Poverty Line
(APL) after participating in the AIM program. This research focuses
on the women participants from Kota Belud district under the Sabah
West Coast territory. Respondent were chosen using a stratified
random sampling procedure from a population of AIM participants in
Kota Belud. A total of 400 respondents for this research were the
participants joined the program organized by AIM. The main
instruments used for this research is questionnaire and interview. The
items used in the questionnaire are all adopted and modified from
previous research. The analysis techniques used in this research are
descriptive analysis, Chi Squire Test, and correlation test. The result
of the study shows that with the involvement of AIM, the participant’s
achievement becomes better and the income of participants
improves, However, the study also found that a total of 248
participants (62.0% from the total number of respondents) still have
not gone beyond the fixed. APL. The confidence level of 314
respondents (78.5%) of participants to continue the program without
the financial aid from AIM is also weak. Thus, a number of
suggestions on the policies are given in the final chapter as a
contribution to AIM in improving their delivery system to be more
effective in enabling the participant to come out of the APL. This can
be done by conducting more motivational based programs to
encourage the participant to be more self-sufficient and independent
in the future. However, the AIM participants have great hopes and
enthusiasm in improving their life style.

BAB 1

PENGENALAN

1.0 Pendahuluan

Isu berkaitan kemiskinan adalah isu sejagat yang tidak dapat dipinggirkan oleh
mana-mana negara kerana ia merupakan faktor penghalang kepada pembangunan
negara. Ini kerana isu kemiskinan merupakan antara perkara yang paling di
titikberatkan oleh sesebuah negara kerana ianya dianggap sebagai penyakit sosial
yang paling dahsyat dan menjadi musuh utama kepada rancangan pembangunan
ekonomi sesebuah negara (Hairi Abdullah, 1984) terutamanya Malaysia yang
dianggap sebagai sebuah negara membangun yang menonjol di kalangan negara
membangun yang lain. Dalam Islam, Nabi Muhammad S.A.W telah berpesan di
dalam hadis yang menyatakan kepada sekelian umat bahawa kemiskinan boleh
menghampiri kekufuran. Justeru itu, pihak perancang ekonomi negara telah berusaha
memikirkan cara yang terbaik bagi menyelesaikan dan mengatasi masalah penyakit

sosial ini.

Kemiskinan seringkali dikaitkan dengan ketidakseimbangan di antara bandar
dan luar bandar (Chamhuri Siwar, Abdul Hamid Jaafar, Ahmad Mad Zin, 1995).
Perkara ini disebabkan perbezaan pencapaian yang berlaku di antara kedua - dua
kawasan tersebut di mana kawasan luar bandar lebih mundur berbanding kawasan
bandar. Perbezaan tersebut melahirkan golongan atasan dan golongan bawahan.

Sebagai sebuah negara yang dinamik, usaha untuk membanteras kemiskinan



sewajarnya mengambil kira kedua-dua aspek kemiskinan tersebut. Ini kerana,
kemiskinan akan mendatangkan banyak masalah pada pembangunan negara. Yusuf
Al-Qaradawi (1998) menyatakan bahawa kemiskinan mengancam masyarakat kerana
ia mendatangkan bahaya kepada akidah, bahaya kepada etika dan moral, bahaya
kepada akal fikiran, bahaya kepada keharmonian rumah tangga dan bahaya kepada

masyarakat dan negara keseluruhannya.

Malaysia merupakan sebuah negara membangun yang berjaya mencatatkan
rekod pembangunan yang amat pesat dalam tempoh 47 tahun kemerdekaannya.
Kejayaan ini dapat dilihat melalui laporan yang dikeluarkan oleh Bank Dunia di mana
dalam tempoh 1973-1995, purata pendapatan per kapita sebenar rakyat Malaysia
telah meningkat sebanyak 2.5 kali ganda (World Bank, 2002). Dalam tempoh
tersebut, kadar kemiskinan juga telah menurun dari lebih separuh populasi rakyat
Malaysia dalam kategori miskin kepada 7.8 peratus pada 1995 (Jabatan Perangkaan
Malaysia, 2003). Manakala kadar kemiskinan rakyat telah berkurangan dengan ketara
sekali iaitu kepada hanya 5.1 peratus pada 2002 daripada 52.4 peratus dari jumlah isi
rumah pada tahun 1970 (Jabatan Perangkaan Malaysia, 2003). Usaha untuk
mencapai kemiskinan sifar sewajarnya diteruskan meskipun realiti kemiskinan sifar

mungkin mendapat reaksi yang pelbagai.

Usaha memerangi kemiskinan ini telah pun dilakukan seawal negara kita
mencapai kemerdekaan. Kepimpinan negara pada ketika itu telah mewujudkan dasar
yang dinamakan sebagai Dasar Ekonomi Baru (DEB) pada 1971 dengan tujuannya
yang jelas iaitu untuk menghapuskan kemiskinan di kalangan rakyat dan menyusun
semula masyarakat tanpa mengira kaum. Dua puluh tahun berlalu tempoh DEB telah
tamat pada 1990 dengan memperlihatkan banyak kemajuan yang telah dicapai ke

arah membasmi kemiskinan. Namun begitu, usaha untuk membasmi kemiskinan



bukanlah sesuatu perkara yang mudah untuk dilakukan. Banyak usaha dan cara yang
telah dilakukan untuk menghapuskan kemiskinan termasuklah meningkatkan
kemahiran, semangat kerja dan galakan produktiviti, pendidikan, pembukaan tanah
baru, subsidi serta bantuan (Rohana Yusof & Che Su Mustaffa, 1995). Namun di
mana-mana sahaja kemiskinan di luar bandar mahupun di dalam bandar tidak juga
dapat dihapuskan sepenuhnya terutama di dalam negara (Chamhuri Siwar & Mohd.

Yusof Kasim, 1997).

1.1 Permasalahan kajian

Ketidaktentuan momentum ekonomi keluarga yang berlaku di kalangan penduduk
luar bandar merupakan salah satu faktor pendorong kepada taraf kemiskinan di luar
bandar (Rohana Yusof & Che Su Mustaffa, 1995). Melalui kemudahan yang direka
secara khusus, Amanah Ikhtiar Malaysia (AIM) mengambil pendekatan mudah
sebagai kaedah untuk golongan berpendapatan rendah atau miskin, dalam
menyediakan peluang untuk mereka sama-sama membangunkan diri dan
menggembling kepakaran asas (survival skills) melalui penyertaan mereka secara
aktif dan menjadi landasan kepada social empowerment khususnya kepada golongan
wanita. Golongan sasaran bagi AIM adalah isirumah yang berpendapatan di bawah

dua per tiga daripada garis kemiskinan semasa kerajaan.

Berdasarkan kajian lalu menunjukkan sistem kredit mikro yang diperkenalkan
oleh AIM kepada golongan miskin dapat membantu mereka meningkatkan ekonomi
keluarga dan memperbaiki kualiti hidup mereka. Sistem mikro kredit yang
diperkenalkan ini membolehkan golongan miskin menggunakan pinjaman tersebut
untuk modal permulaan yang memainkan peranan penting sebagai pelicinan sistem

tukaran dan pengeluaran. Namun demikian, kajian ini mendapati tidak ada kajian



seumpamanya yang dilakukan secara akademik terutamanya dalam melihat
keberkesanan pencapaian peserta AIM khususnya di negeri Sabah. Justeru itu
timbulnya persoalan, adakah AIM berjaya membantu peserta atau “sahabat” keluar
daripada garis kemiskinan yang telah ditetapkan oleh kerajaan? Adakah faktor-faktor
yang ingin dikaji mempunyai hubungan langsung kepada pencapaian kualiti dan taraf

hidup peserta selepas menyertai program yang dianjurkan oleh AIM?

1.2 Objektif Kajian

Rentetan daripada permasalahan tersebut, kajian ini telah menggariskan beberapa

objektif umum iaitu:

1. Mengenalpasti faktor-faktor yang mempengaruhi pencapaian peserta program
anjuran AIM di Kota Belud, Pantai Barat Sabah.
2. Mengukur pencapaian peserta AIM melepasi Purata Garis Kemiskinan (PGK)

setelah terlibat di dalam program AIM.

Untuk tujuan yang lebih spesifik, kajian secara terperinci dilakukan kepada
beberapa perkara yang dianggap penting dalam memenuhi objektif kajian ini. Berikut

adalah objektif-objektif yang ingin dicapai pada akhir kajian ini;

1. Mengukur status sosioekonomi (tahap pendapatan dan tahap pemilikan harta)
oleh peserta AIM.

2 Mengenalpasti profil peserta AIM dan profil program/aktiviti yang

| dilaksanakan melalui pinjaman daripada AIM.

5 Menentukan keberkesanan program AIM dalam meningkatkan status

sosioekonomi peserta AIM.



1.3 Skop Penyelidikan

Kajian ini dilakukan di daerah Kota Belud di bawah skop pentadbiran wilayah AIM.
Wilayah yang dimaksudkan ialah dalam kawasan Pantai Barat Sabah. Kawasan yang
termasuk dalam kajian ini ialah Rampayan, Taun Gusi, Tempasuk, Kinasaban,
Usukan, Lasau dan Kedamaian. Julat peserta bagi setiap kawasan adalah di antara
211 orang hingga 309 orang peserta. Ini menjadikan jumlah keseluruhan peserta
adalah seramai 1,770 orang. Kesemua peserta adalah wanita. Justeru itu, responden
bagi kajian ini adalah seratus peratus golongan wanita. Pemilihan responden adalah

mewakili 25% daripada keseluruhan peserta di setiap kawasan.

1.4 Kepentingan Kajian

Kajian ini dilakukan untuk melihat sejauh mana pendekatan yang digunakan oleh AIM
melalui sistem Bank Grameen telah dapat mengurangkan masalah kemiskinan di
daerah Kota Belud, Sabah melalui penglibatan penduduk luar bandar di kawasan
tersebut. Perlaksanaan program yang dijalankan akan dinilai samada memberi kesan
ke atas kadar kejayaan membawa keluar penduduk luar bandar daripada kemiskinan

mengikut garis kemiskinan semasa kerajaan.

Selain itu, kajian ini akan melihat impak sosial dari segi keterampilan dan
keupayaan penduduk luar bandar berdasarkan hasil pendekatan kaedah berkumpulan
yang dilaksanakan oleh AIM. Kajian ini meliputi aspek kesan program terhadap
tingkat ekonomi, tingkat kualiti hidup dan juga hubungan sosial penduduk luar
bandar untuk menentukan samada program yang dilaksanakan sesuai pada situasi

dan keadaan kawasan yang berbeza.



Kajian ini adalah penting kerana dapat mendedahkan peranan sebenar yang
dimainkan oleh AIM dalam menangani kemiskinan luar bandar, masalah—masalah
yang perlu diselesaikan dan seterusnya mengetahui mengenai peserta AIM yang
berjaya meningkatkan taraf dan kualiti hidup mereka. Hasil kajian ini dijangka dapat
membantu pihak berkenaan berkaitan program pengurangan kemiskinan bagi
menjalankan dasar yang boleh digunapakai dalam melaksanakan program tersebut.
Secara tidak langsung kajian ini dapat membantu AIM merangka strategi yang lebih
efektif yang boleh diterapkan sewaktu menjalankan program. Hasil kajian ini juga
boleh digunakan oleh para akademia dalam mengembangkan pengetahuan dan
pemahaman yang berkaitan dengan perlaksanaan program pengurangan atau
pembasmian kemiskinan yang kini dititikberatkan oleh kerajaan semasa dalam

program pembasmian kemiskinan tegar oleh kerajaan.

Kajian mengharapkan agar maklumat yang diperolehi daripada kajian ini
dapat membantu pelbagai pihak terutama badan — badan kerajaan dan bukan
kerajaan untuk menggunakan pendekatan dan program vyang sesuai dalam
meningkatkan kualiti kehidupan penduduk miskin luar bandar. Diharap hasil kajian ini
dapat menggerakkan NGO terutamanya AIM dalam meningkatkan kecekapan dan

keberkesanan dalam menjalankan program sosioekonomi masyarakat luar bandar.

1.5 Definasi Konsep

Bahagian ini akan menghuraikan dengan lebih terperinci tentang definisi setiap
pembolehubah kajiaﬁ berdasarkan kajian-kajian lepas. Pembolehubah bersandar
dalam kajian ini adalah pencapaian peserta manakala pembolehubah bebas yang
dicadangkan untuk kajian ini adalah tahap pendidikan, faktor penglibatan, faktor

modal, faktor persepsi responden dan faktor penerusan program.



1.5.1 Pencapaian Peserta

Dalam kajian ini, pencapaian peserta digunakan untuk melihat tahap keberkesanan
program Amanah Ikhtiar Malaysia (AIM) dalam usaha untuk membasmi kemiskinan di
daerah Kota Belud, Sabah. Dalam konteks ini, usaha perlaksanaan program AIM
dianggap berjaya atau berkesan sekiranya program yang dianjurkan tersebut boleh
menarik responden keluar melepasi Pendapatan Garis Kemiskinan (PGK) yang
ditentukan oleh kerajaan negeri Sabah dan juga AIM. AIM mempunyai garis
kemiskinannya tersendiri sebagai prasyarat utama di dalam melaksanakan program
pengurangan kemiskinan. Berikut merupakan Pendapatan Garis Kemiskinan yang

telah ditetapkan oleh AIM bagi tahun 2004:

Jadual 1.1 Garis Kemiskinan AIM (2004):

Tempat Semenanjung Sabah Sarawak
Garis Kemiskinan Bulanan RM529 RM690 RM600
Pendapatan Perkapita Bulanan RM115 RM141 RM125

Daripada Jadual 1.1 di atas, Pendapatan Garis Kemiskinan bagi negeri Sabah
adalah RM690 sebulan dengén isirumah sebanyak 4.9 orang (Jabatan Perangkaan
Malaysia, 2003). Manakala Pendapatan Garis Kemiskinan bagi Semenanjung Malaysia

dan Sarawak ialah masing-masing RM529 dan RM600.

1.5.2 Faktor Penglibatan

Dalam kajian ini, faktor penglibétan merujuk kepada penyertaan responden dalam
aktiviti yang dijalankan melalui pinjaman daripada AIM, sumber pengetahuan

daripada mengenai AIM, pendorong penglibatan dalam AIM, mengapa AIM menjadi




pilihan untuk mendapatkan pinjaman modal dan dengan siapa responden

mengusahakan aktiviti tersebut.

1.5.3 Faktor Modal

Dalam kajian ini, faktor modal merujuk kepada AIM sebagai pemberi pinjaman modal
kepada responden, samada responden menghadapi halangan modal ketika
mengusahakan sesuatu aktiviti, jenis-jenis pinjaman SPI yang diterima oleh
responden serta melihat jenis-jenis aktiviti yang dilakukan oleh peserta hasil daripada

pinjaman daripada AIM.

Menurut Risalah AIM (Ogos 1991), modal merupakan salah satu faktor utama
perekonomian yang memainkan peranan pelicin dalam sistem tukaran dan
pengeluaran. Dengan syarat yang ketat terutamanya keperluan cagaran, jaminan,
tindakan undang-undang serta kadar faedah yang tinggi, modal dari institusi
kewangan tidak dapat dijangkau oleh golongan miskin. Justeru itu, bagi
memudahkan jangkauan golongan miskin, pendekatan Skim Pinjaman Ikhtiar
menjadikan modal sebagai hak isirumah termiskin berasaskan disiplin bagi
menggantikan syarat-syarat yang ketat tersebut. Oleh  yang demikian  Skim
Pinjaman Ikhtiar dikeluarkan tanpa cagaran, tanpa penjamin, tanpa faedah, tidak
diambil tindakan undang-undang menuntut hutang dan baki hutang peminjam yang

meninggal dunia dihalalkan jika rekodnya baik.

1.5.4 Faktor Persepsi

Dalam kajian ini, faktor persepsi merujuk kepada pandangan peribadi responden
terhadap AIM itu sendiri di samping pandangan terhadap prosedur pemilihan peserta,

prosedur pinjaman peserta, hubungan responden dengan kakitangan AIM, hubungan



